
BOSNA I HERCEGOVINA 
Konkurencijsko vijeće 

 

БOСНA И ХEРЦEГOВИНA 

Koнкурeнциjски сaвjeт 

 

Broj: 06-26-1-028-10 -II/15  

Sarajevo, 13.10.2015. godine 
 

 

Konkurencijsko vijeće Bosne i Hercegovine, na osnovu člana 25. stav (1) tačka e), člana 42. stav 
(2), u vezi sa članom 14. Zakona o konkurenciji („Službeni glasnik BiH“, br. 48/05, 76/07 i 

80/09), rješavajući po Prijavi koncentracije privrednog subjekta Coty Inc., 350 Peta avenija 

Njujork, NY 10118, Sjedinjene Američke Države, podnesenoj po advokatu Aleksandru Popoviću 
iz Banja Luke, Aleja Svetog Save broj 7b, 78 000 Banja Luka, zaprimljenoj dana 28.07.2015. 

godine pod brojem: 06-26-1-028-II/15, na 110. (stotinudesetoj) sjednici održanoj dana 

13.10.2015. godine, donijelo je  

 

Z A K LJ U Č A K 

 

1. Odbacuje se Prijava koncentracije privrednog subjekta Coty Inc., 350 Peta avenija Njujork, 
NY 10118, Sjedinjene Američke Države radi nepostojanja obaveze prijave koncentracije u 

smislu člana 14. stav (1) Zakona o konkurenciji. 

 
2. Ovaj Zaključak bit će objavljen u «Službenom glasniku BiH», službenim glasilima entiteta i 

Brčko Distrikta Bosne i Hercegovine. 

 

 

O b r a z l o ž e nj e 

 

Konkurencijsko vijeće Bosne i Hercegovine ( u daljem tekstu: Konkurencijsko vijeće) je dana 
28.07.2015. godine pod brojem: 06-26-1-028-II/15 zaprimilo Prijavu koncentracije privrednog 

subjekta Coty Inc. sa sjedištem na adresi 350 Peta avenija, Njujork, NY 10118, Sjedinjene 

Američke Države, zastupan po advokatu Aleksandru Popoviću iz Banja Luke, Aleja Svetog Save 

broj 7b, 78 000 Banja Luka (u daljem tekstu: Podnosilac prijave ili „Coty“) koji namjerava da 
stekne isključivu kontrolu nad ciljnim poslovanjem koje se sastoji od proizvodnje i prodaje 

mirisa, proizvoda za njegu kose i kozmetičkih proizvoda u boji, a koje je trenutno pod kontrolom 

privrednog subjekta „Procter & Gamble Company“, Procter & Gamble Plaza 1, Sinsinati, OH 
45202, Sjedinjene Američke Države (u daljem tekstu: „P&G“). 

 

Uvidom u podnesenu Prijavu utvrđeno je da nije potpuna i kompletna, u smislu člana 30. stav (1) 
Zakona o konkurenciji (u daljem tekstu: Zakon) i čl. 9.,10. i 11. Odluke o načinu podnošenja 

prijave i kriterijima za ocjenu koncentracija privrednih subjekata («Službeni glasnik BiH», broj 

34/10) te je Podnosilac prijave dostavio dopunu prijave podnescima zaprimljenim pod brojem: 

06-26-1-028-3-II/15 od dana 31.08.2015. godine,  brojem: 06-26-1-028-6-II/15 od 21.09.2015. 
godine i brojem 06-26-1-028-7-II/15 od dana 02.10.2015. godine.  

 

 
Po prijemu tražene dokumentacije Konkurencijsko vijeće je utvrdilo Prijavu kompletnom i izdalo 

Potvrdu o prijemu kompletne i uredne Prijave, u skladu sa članom 30. stav (3) Zakona, dana            

08.10.2015. godine broj: 06-26-1-028-8-II/15. 

Podnosilac prijave je naveo, u smislu člana 30. stav (2) Zakona, da još uvijek nije utvrđena tačna 

lista jurisdikcija u kojima će biti potrebno prijaviti koncentraciju, te da učesnici koncentracije 
razmatraju podnošenje prijave u Evropskoj Uniji, Rusiji, Turskoj, Ukrajini i  Sjedinjenim 

Američkim Državama. 

 

Konkurencijsko vijeće je uvidom u dostavljenu dokumentaciju utvrdilo da je prijava podnesena u 
smislu člana 16. stav (1) Zakona.  

 

 

1. Učesnici predmetne koncentracije  

 

Učesnici koncentracije su privredni subjekt Coty Inc. sa sjedištem na adresi 350 Peta avenija, 
Njujork, NY 10118, Sjedinjene Američke Države i privredni subjekt „„Procter & Gamble 

Company“, Procter & Gamble Plaza 1, Sinsinati, OH 45202, Sjedinjene Američke Države 

 

1.1. Privredni subjekt „Coty Inc.“ Njujork, Sjedinjene Američke Države 
 

Privredni subjekt „Coty Inc.“, 350 Peta avenija Njujor, NY 10118, Sjedinjene Američke Države 

je registrovan u registru privrednih subjekata  države Delaver, pod matičnim brojem: 13-3823358. 
 

Privredni subjekt „Coty“ je vodeće društvo za njegu ljepote na globalnom nivou koje  se bavi 

proizvodnjom i prodajom mirisa (Chloe, Marc Jacobs, Calvin Klein, Davidoff, Joop, Jovan, 
Beyonce, David Beckham, Jennifer Lopez, Katy Perry itd.), kozmetičkih proizvoda u boji (Astor, 

Manhattan, Mis Sporty, NYC Color, Opi, Rimmel i Sally Hansen), te proizvoda za njegu kože i 

tijela. 

 
Privredni subjekt „Coty“ je pod isključivom kontrolom privrednog subjekta „JAB Cosmetics 

B.V:“ sa registrovanim sjedištem na adresi Oudeweg 147, Haarlem P7 2031 CC, Holandija (u 

daljem tekstu: „JAB Cosmetics“).  
 

Privredni subjekt „JAB Cosmetics“ je dio JAB Grupacije, grupe u privatnom vlasništvu 

usmjerene na dugoročna ulaganja u društva sa premijum robnim markama u dinamičnom sektoru 

robe široke potrošnje.  
 

Privredni subjekt „Coty“ ima tri distributera koja posluju u Bosni i Hercegovini: 

 
(..)**1 

 

Privredni subjekt „Coty“ nema direktnu maloprodaju u Bosni i Hercegovini niti ima povezanih 
privrednih subjekata u Bosni i Hercegovini.  

 

1.1. Privredni subjekt „Procter &Gamble Sinsinati, Sjedinjene Američke Države 

 
Privredni subjekt „Procter & Gamble Company“,  Procter & Gamble Plaza 1, Sinsinati, OH 

45202, Sjedinjene Američke Države je registovan u registru privrednih subjekata države Ohajo. 

 
Pretežna registrovana djelatnost privrednog subjekta „Procter & Gamble“ je proizvodnja i prodaja 

mirisa, kozmetičkih proizvoda u boji i  proizvoda za njegu kose.  

 

                                                   
1 (..)** podaci predstavljaju poslovnu tajnu 

Privredni subjekt „Procter & Gamble“ vrši prodaju svojih proizvoda u Bosni i Hercegovini preko 

privrednog subjekta (..)**koji dalje preprodaje proizvode trgovcima na malo.  
 

Privredni subjekt „Procter & Gamble“ je generalno odgovoran za razvoj marketinške strategije i 

pozicioniranje robnih marki svojih proizvoda širom Evrope.  

  
Privredni subjekt „Procter & Gamble“ nema povezanih privrednih subjekata u Bosni i 

Hercegovini.  

 
 

2. Pravni  okvir ocjene koncentracije 

 
Konkurencijsko vijeće je u provođenju postupka ocjene dopuštenosti predmetne koncentracije 

primijenilo odredbe Zakona, Odluke o utvrđivanju relevantnog tržišta („Službeni glasnik BiH“, 

br. 18/06 i 34/10) i Odluke o načinu podnošenja prijave i kriterijima za ocjenu koncentracije 

privrednih subjekata. 
 

 

3. Pravni osnov predmetne koncentracije 
 

Kao pravni osnov ove koncentracije Podnosilac prijave, u smislu člana 30. stav (1) tačka a) 

Zakona i člana 9.  tačka f)  Odluke o načinu podnošenja prijave i kriterijima za ocjenu 
koncentracija privrednih subjekata je dostavio Ugovor o transakciji zaključen dana 08.07.2015. 

godine između privrednog subjekta  „Procter & Gamble“, privrednog subjekta „Galleria Co“, 

privrednog subjekta „Coty“, i privrednog subjekta „Green Acquisition Sub Inc“. 

 
Privredni subjekt „Coty“ na osnovu Ugovora o transakciji namjerava da stekne isključivu 

kontrolu nad ciljnim poslovanjem koje se sastoji od mirisa, proizvoda za njegu kose i kozmetičkih 

proizvoda u boji (u daljem tekstu: „Ciljno poslovanje“), a koje je trenutno pod kontrolom 
privrednog subjekta „Procter & Gamble“. 

 

„Ciljno poslovanje“ se sastoji od: (..)**. 

 
„Ciljno poslovanje“ obuhvata mirise (Dolce&Gabbana, Gucci, Alexander Mc Queen, Stella Mc 

Cartney, Hugo Boss, Lacoste, Escada, Mexx, Gabriela Sabatini, Christina Aguilera, Bruno 

Banani i James Bond) i kozmetičke proizvode u boji (Cover Girl i Max Factor). 
 

Transakcija će biti realizovana kroz tzv. „Reverse Morris Trust“ strukturu transakcije, što načelno 

podrazumijeva tri koraka: 

- U prvom koraku (..)**, 

- U drugom koraku, (..)**, 

- U trećem koraku, (..)**. 

 

 

Kao rezultat ovih koraka, privredni subjekt „Coty“ će na kraju posjedovati (..)**% 

dionica u (..)**tj. (..)**, te se očekuje da će dioničari društva „Coty“ koji su postojali prije 

koncentracije zadržati oko (..)**% dionica privrednog subjekta „Coty“, dok će preostali 

dioničari privrednog subjekta „Procter & Gamble“ zajedno imati (..)**% dionica društva 

„Coty“. 

Na osnovu trenutne dioničke strukture privrednog subjekta „Procter & Gamble“ ne očekuje se da 

će iko od dioničara posjedovati više od (..)**% dionica u društvu „Coty“. Transakcija će dovesti 
do umanjenja trenutno većinskih dionica JAB Grupacije do oko (..)**%, ali će JAB Grupacija i 

dalje predstavljati najvećeg pojedinačnog dioničara privrednog subjekta „SplitCo“ koje će 

nastaviti sa radom. 

 
Slijedom navedenog, pravni oblik predmetne koncentracije je sticanje kontrole jednog privrednog 

subjekta nad dijelom drugog privrednog subjekta u smislu odredbi člana 12. stav (1) tačka b) 

podtačka 3) Zakona.  
 

 

4. Relevantno tržište učesnika koncentracije 

 

Relevantno tržište koncentracije, u smislu člana 3. Zakona, te čl. 4. i 5. Odluke o utvrđivanju 

relevantnog tržišta, čini tržište određenih proizvoda /usluga koje su predmet obavljanja djelatnosti 

na određenom geografskom tržištu.  
 

Prema odredbi člana 4. Odluke o utvrđivanju relevantnog tržišta, relevantno tržište u 

proizvodnom smislu obuhvaća sve proizvode i/ili usluge koje potrošači i/ili korisnici smatraju 
međusobno zamjenjivim, pod prihvatljivim uslovima, imajući u vidu naročito njihove bitne 

karakteristike, kvalitet, uobičajenu namjenu, način upotrebe, uslove prodaje i cijene.  

 
Nadalje, prema članu 5. Odluke o utvrđivanju relevantnog tržišta, relevantno tržište u 

geografskom smislu obuhvaća cjelokupnu ili dio teritorije Bosne i Hercegovine na kojoj privredni 

subjekt djeluje u prodaji i/ili kupovini relevantnog proizvoda pod jednakim ili dovoljno 

ujednačenim uslovima i koji to tržište bitno razlikuju od uslova tržišne konkurencije na susjednim 
geografskim tržištima. 
 

Obzirom na navedeno, a na osnovu provedene analize relevantnih tržišta učesnika koncentracije, 
Konkurencijsko vijeće je utvrdilo da postoje dva relevantna tržišta proizvoda koncentracije i to: 

tržište veleprodaje mirisa i tržište veleprodaje kozmetičkih proizvoda u boji. 

 

Relevantno tržište u geografskom smislu predmetne koncentracije je tržište cijele teritorije Bosne 
i Hercegovine, jer učesnici koncentracije putem ovlaštenih distributera posluju na cijeloj teritoriji 

Bosne i Hercegovine.  

 
Slijedom gore navedenog, relevantnim tržištima predmetne koncentracije smatraju se tržište 

veleprodaje mirisa i tržište veleprodaje kozmetičkih proizvoda u boji u Bosni i Hercegovini.  

 

5. Analiza tržišta veleprodaje mirisa   

 

Tržišni udjeli učesnika koncentracije i njihovih konkurenata na tržištu veleprodaje mirisa u Bosni 

i Hercegovini u 2014. godini: 

Tabela 1. 

Red. 

br. 

Naziv privrednog subjekta Prodaja  

 (KM) 

Tržišni udio  

(%)  

1. „Coty“ (..)** (..)** 

2. „Ciljno poslovanje“ (..)** (..)** 

3. „Avon Products Inc“ (..)** (..)** 

4. „LVMH Moët Hennessy Louis Vuitton SA“ (..)** (..)** 

5. „Oriflame Cosmetics SA“ (..)** (..)** 

 Ukupno 1+2: (..)** (..)** 

 Ukupno: (..)** 100,0 

Izvor: Podaci iz Prijave (Euromonitor) 
 

Analizom podataka, Konkurencijsko vijeće je utvrdilo da zajednički tržišni udio učesnika 

koncentracije na relevantnom tržištu veleprodaje mirisa u Bosni i Hercegovini nije veći od 40%. 
 

 

6. Analiza tržišta veleprodaje kozmetičkih proizvoda u boji 

 
Tržišni udjeli učesnika koncentracije i njihovih konkurenata na tržištu veleprodaje kozmetičkih 

proizvoda u boji u Bosni i Hercegovini u 2014. godini: 

Tabela 2. 

Red. 

br. 

Naziv privrednog subjekta Prodaja  

(KM) 

Tržišni udio  

(%)  

1. „Coty“ (..)** (..)** 

2. „Ciljno poslovanje“ (..)** (..)** 

3. L'Oréal Groupe (..)** (..)** 

4. Cosnova GmbH (..)** (..)** 

5. Avon Products Inc (..)** (..)** 

 Ukupno 1+2: (..)** (..)** 

 Ukupno: (..)** 100,0 

Izvor: Podaci iz Prijave (Euromonitor) 

 

Analizom podataka, Konkurencijsko vijeće je utvrdilo da zajednički tržišni udio učesnika 

koncentracije na relevantnom tržištu pružanja veleprodaje kozmetičkih proizvoda u boji u Bosni i 
Hercegovini nije veći od 40%. 

 

 

7. Obaveza prijave namjere predmetne koncentracije  

 

Obaveza prijave koncentracije privrednih subjekata sa sjedištem u Bosni i Hercegovini, u smislu 

člana 14. stav (1) pod b) Zakona, u vezi sa članom 2. Odluke o načinu podnošenja prijave i 
kriterijima za ocjenu koncentracije privrednih subjekata, postoji ako ukupni godišnji prihod 

svakog od najmanje dva privredna subjekta učesnika koncentracije ostvaren prodajom roba i/ili 

usluga na tržištu Bosne i Hercegovine iznosi najmanje 8.000.000,00 KM po završnom računu u 
godini koja je prethodila koncentraciji, ili ako je njihov zajednički udio na relevantnom tržištu 

veći od 40%.  

 
Ukupni godišnji prihodi privrednih subjekta učesnika predmetne koncentracije, na dan 31. 

decembra 2014. godine, iznose:  

Tabela 3. 

Red. 

br.  

Naziv privrednog subjekta Bosna i Hercegovine 

(KM) 

Svjetski nivo 

(KM) 

1. „Coty“ (..)** (..)** 

2. Ciljno poslovanje („Procter & Gamble) (..)** (..)** 

Izvor: podaci iz Prijave 
 

Godišnji prihodi učesnika koncentracije predstavljaju ukupne prihode (bez poreza na dodatnu 

vrijednost i drugih poreza koji se direktno odnose na učesnike koncentracije na tržištu Bosne i 

Hercegovine), u smislu člana 9. tačka h) Odluke o načinu podnošenja prijave i kriterijima za 

ocjenu koncentracija privrednih subjekta.  
 

Članom 14. stav (3) Zakona je utvrđeno da u slučaju da se koncentracija odnosi na spajanje ili 

pripajanje dijela ili dijelova jednog ili više privrednih subjekata, bez obzira da li ti dijelovi imaju 

status pravnog lica, pri izračunavanju prihoda, obračunavat će se samo prihod onih dijelova 
privrednog subjekta koji su predmet kontrole koncentracije.  

 

Prema podacima iz Prijave učesnici koncentracije nisu ispunili uslov ukupnog godišnjeg prihoda, 
u smislu člana 14. stav (1) tačka b) Zakona (Tabela 3.). 

 

 Također, učesnici koncentracije nisu ispunili ni uslov da je njihov zajednički tržišni udio na 
relevantnom tržištu veći od 40,0% (Tabele 1. i 2.).  

 

Na osnovu naprijed navedenog, utvrđeno je da privredni subjekt „Coty“ nije bio obavezan 

podnijeti prijavu koncentracije.  
 

8. Administrativna taksa 

 
Podnosilac Prijave na ovaj Zaključak, u skladu sa članom 2. Tarifni broj 108. tačka  c) Odluke o 

visini administrativnih taksi u vezi s procesnim radnjama pred Konkurencijskim vijećem 

(«Službeni glasnik BiH», br. 30/06 i 18/11) je dužan platiti administrativnu taksu u ukupnom 
iznosu od 1.000,00 KM u korist Budžeta institucija Bosne i Hercegovine. 

 

 

9. Pouka o pravnom lijeku 
 

Protiv ovoga Zaključka  nije dozvoljena žalba.  

 
Nezadovoljna strana može pokrenuti upravni spor pred Sudom Bosne i Hercegovine u roku od 30 

dana od dana prijema, odnosno objave ovoga Zaključka.  

 

 Predsjednica 

 

 mr. Arijana Regoda - Dražić 


